දිවුලපිටිය දුරියන් ගම්මානය
ගම්පහ දිස්ත්‍රික්කය (2015)
කෘෂිකර්ම අමාත්‍යාංශය සහ කෘෂිකර්ම දෙපාර්තමේන්තුව එක්ව ක්‍රියාත්මක කරන පළතුරු ගම්මාන පිහිටුවීමේ වැඩසටහන යටතේ  හයවන දුරියන් ගම්මානය ගම්පහ දිස්ත්‍රිකයේ දිවුලපිටිය ප්‍රාදේශීය ලේකම් කොට්ඨාශයේ කුලීගෙදර, ඉහල කළුඅග්ගල, පහල කළුඅග්ගල ග්‍රාම නිලධාරී වසම් 03 තුල පිහිටු වීමට ගම්පහ දිස්ත්‍රික්කයේ කෘෂිකර්ම අධ්‍යක්ෂ කටයුතු කොට ඇත. මෙම දුරියන් ගම්මානය අක්කර 25 ක වපසරියකින් යුක්ත වේ. ගොවීන් 56 ක් පමණ ඊට සම්බන්ධ වී තිබේ. අක්කර 1/2 සිට අක්කර  2 ක්  දක්වා  ඉඩම් හිම තෝරාගත් ගොවීන්ට ඒ සඳහා අවශ්‍ය දුරියන් පැල ලබාදීම සිදු  කෙරිණි. 
විශේෂයෙන්ම පළතුරු වගාවේදී වැඩි ඵලදායිතාවයක් ලබාගැනීමට, වගාව මනාව නඩත්තු කිරීම සහ පාලනය කිරීම කළයුතු වන අතර ගස් කිහිපයක් වැනි කුඩා වගාවල දී එසේ කිරීම අපහසුය. කුඩා පරිමානයේ වගාවන් ඒකරාශීකොට සමුහ වගාවක් හෝ ගම්මානයක් වශයෙන් පවත්වා ගැනීමෙන් එම ගැටළුව වඩාත් ක්‍රමවත්ව කරගැනීමට පුළුවන. 
මෙම ව්‍යාපෘතියේ පැල බෙදාදීම 2015.12.28 දින පෙ.ව 10.00 ට රසික රාජපක්ෂ  ගොවිමහ මහතාගේ  නිවසේ සිදු කෙරිණි.  එම අවස්ථාවට  කෘෂිකර්ම සංවර්ධන නිලධාරීන්, කෘෂිකර්ම උපදේශක, කෘෂිකර්ම පර්යේෂණ හා නිෂ්පාදන සහකාර ඇතුළු ප්‍රතිලාභීන් සහභාගි විය. එහිදී දුරියන් පැල 800 ක් තෝරාගත් ගොවීන් 56 දෙනකු අතරේ බෙදා දෙන ලදී. ‍

මරදගහමුල ගොවිජන සේවා මධ්‍යස්ථානයේ කෘෂිකර්ම උපදේශක ආර්.එස්.එස්. රාජපක්ෂ මහතා විසින් ගොවින්  දැනුවත්  කරන අවස්ථාව

 ප්‍රතිලාභීන් පැල රැගෙන  යන අවස්ථාව
දිවුලපිටිය දුරියන් ගම්මානයේ දුරියන් වගාව සඳහා අක්කර 25 ක භූමි ප්‍රමානයක් තෝරාගෙන  ඇති අතර එක් වගාකරුවෙකුට දුරියන් පැල 10 – 20 ක් අතර ප්‍රමාණයක් බෙදා දෙන ලදී. මේවා ඉහල ගුණාත්මයෙන් යුතු,  හොරණ පලතුරුභෝග පර්යේෂණ හා සංවර්ධන ආයතනයෙන්  සහ අඹතැන්න රජයේ ගොවිපලින් නිපද වු බද්ධ දුරියන් පැල වේ. දුරියන් ගම්මානය පිහිටුවීමට අදාලව ගොවීන් දැනුවත් කිරීම මෙදිනම සිදුකරන ලදී. මරදගහමුල ගොවිජන සේවා මධ්‍යස්ථානයේ කෘෂිකර්ම උපදේශක ආර්.එස්.එස්. රාජපක්ෂ මහතා විසින් නිවැරදිව පැල සිටුවන අයුරු හා නඩත්තු කරන ආකාරය පිළිබඳව   ගොවින්  දැනුවත් කළේය. කෘෂිකර්ම දෙපාර්තමේන්තුව මඟින් පලතුරු පැල බෙදා දීමට අමතරව සාර්ථක වගාවක් පවත්වාගෙන යාම සඳහා අවශ්‍ය මඟ පෙන්වීමද ලබාදේ. එමෙන්ම රෝග පාලනය, අස්වනු නෙළීම, පසු අස්වනු තාක්ෂණය, වැනි අවශ්‍යතා රැසක් කෘෂිකර්ම අධ්‍යක්ෂ කාර්යාලය මඟින් ක්‍රියාත්මක කරන අතර හොරණ පලතුරු පර්යේෂණ හා සංවර්ධන ආයතනය මෙම වැඩසටහන සඳහා සියලුම තාක්ෂණ උපදෙස් ලබාදීම සිදුකෙරේ.
ඉතා ඉහළ ගුණාත්මයක් සහිත මෙම  දුරියන් ප්‍රභේද අවුරුදු 4½ - 5 ක්  වැනි කාලයකදී අස්වනු ලබාදෙන අතර ඒ තුළින් දේශීය දුරියන් නිෂ්පාදනය වැඩිකිරීම මෙන්ම අපනයන ඉහල නැංවීමද මෙම ව්‍යාපෘතියෙන් බලාපොරොත්තු වේ. 
